
NirashrayAshtakam

નિરાશ્રયાષ્ટકમ્

હે નીલકણ્ઠ પ્રિયદેવદેવ
કૈલાસવાસિન્નટરાજરાજ ।
ગૌરીપતે હે કરુણાવતાર
નિરાશ્રયં માં જગદીશ રક્ષ॥ ૧॥

હે લિઙ્ગરાજેશ્વર  વિશ્વનાથ
શ્મશાનવાસિન્ભવભીતિહન્ત ।
હે રોગશોકાપહ મુક્તિદાતઃ

નિરાશ્રયં માં જગદીશ રક્ષ॥ ૨॥
હે વ્યાઘ્રચર્માવૃતયોગિરાજ
કારુણ્યપાત્રાખિલલોકબન્ધો ।
મુક્તેશ્વર પ્રેમમયાદિદેવ
નિરાશ્રયં માં જગદીશ રક્ષ॥ ૩॥

હે પાર્વતીવલ્લભવામદેવ
ત્રિશૂલધારિન્ શવભસ્મલિપ્ત ।
મૃત્યુઞ્જયગ્રામપતે મહાત્મન્

નિરાશ્રયં માં જગદીશ રક્ષ॥ ૪॥
હે વીરભદ્રાકૃતિમાન્મહેશ
દક્ષાધ્વરધ્વંસકભૂતપાલ ।
ૐકારશબ્દામૃતશીતસિન્ધો
નિરાશ્રયં માં જગદીશ રક્ષ॥ ૫॥

હે વિશ્વકર્મન્ સુરસૌરદીપ્ત
ત્રૈગુણ્યમૂર્તે શિવપારકારિન્ ।
વિદ્યોતવિશ્વેશ્વરસાર્વભૌમ

નિરાશ્રયં માં જગદીશ રક્ષ॥ ૬॥

હે પાલભૂગોલગલાસુનીલ
ગૌરાઙ્ગદીપ્તોજ્જ્વલલોલભોલ  ।
કપાલમાલાધરનન્દિકેશ
નિરાશ્રયં માં જગદીશ રક્ષ॥ ૭॥

હે રુદ્ર આખણ્ડલ સુન્દરાસ્ય
ત્રૈલોક્યનાથ શ્રિતરક્ષદક્ષ ।
અદ્વૈતસિદ્ધેશ્વર નન્દનાથ

નિરાશ્રયં માં જગદીશ રક્ષ॥ ૮॥
ઇતિ નન્દપ્રદીપ્તકુમારવિરચિતં નિરાશ્રયાષ્ટકં સમાપ્તમ્ ।

